
Ed. 520. Frumvarp til laga [124. mál]
um vátryggingarstarfsemi.

(Eftir 3. umr. í Nd., 4. apríl.)

Samhljóða þskj. 177 með þessum breytingum:

6. gr. hljóðar svo:
Stofnendur hlutafélags, sem ætlað er að reka vátryggingarstarfsemi, skulu hið

fæsta vera fimm, íslenzkir ríkisborgarar búsettir á íslandi, ríkissjóður, bæjar- eða
sveitarfélög, stofnanir, sem þessir aðiljar bera ótakmarkaða ábyrgð á, hlutafélög,
samvinnufélög eða samvinnufélagasambönd, skráð á Íslandi.

Innborgað hlutafé skal nema minnst kr. 20000 000.00. ÞÓ skal hlutafé lfftrygg-
ingarhlutafélaga vera minnst kr. 10000 000.00.

Stjórn sIiks hlutafélags skulu skipa 3 menn hið fæsta. Reki félagið ekki ein-
vörðungu endurtryggingarstarfsemi, skal a. m. k. einn valinn með það fyrir augum



að gæta hagsmuna vátryggingartaka og hinna tryggðu. í samþykktum félagsins skal
skýrt fram tekið, hvernig sá stjórnarmaður skuli valinn.

Að minnsta kosti einn endurskoðandi, löggiltur, skal kjörinn eða ráðinn til að
endurskoða reikninga félagsins. Ekki má hann vera Í stjórn þess né fastur starfs-
maður þess að öðru leyti.

10. gr. hljóðar svo:
Stofnendur gagnkvæma vátryggingarfélags skulu hið fæsta vera fimm, íslenzkir

ríkisborgarar með búsetu á íslandi, ríkissjóður, bæjar- og sveitarfélög, stofnanir, sem
þessir aðiljar bera ótakmarkaða ábyrgð á, hlutafélög, samvinnufélög og samvinnu-
félagasambönd, sem skráð eru á Islandi.

Stofnendur gagnkvæma vátryggingarfélags skulu leggja fram stofnfé, sem nema
skal hið minnsta kr. 10000000.00. ÞÓ skal stofnfé gagnkvæms liftryggingarfélags
vera minnst kr. 5 000000.00. Fé þetta má ekki endurgreiða nema að fengnu leyfi
tryggingamálaráðherra.

Heimilt er tryggingamálaráðherra, að fengnum meðmælum tryggingaeftirlits,
að leyfa, að stofnfé sé minna en um ræðir í 2. mgr.

Stjórn gagnkvæms vátryggingarfélags skulu skipa 3 menn hið fæsta. Í sam-
þykktum sliks félags skal skýrt fram tekið, hvernig háttað skuli aðild vátryggingar-
taka að stjórn þess og hvernig kjöri stjórnar skuli hagað.

Að minnsta kosti einn endurskoðandi, löggiltur, skal ráðinn eða kjörinn til að
endurskoða reikninga félagsins. Ekki má hann vera í stjórn þess né fastur starfs-
maður þess að öðru leyti.

11. gr. hljóðar svo:
Hver sá, sem tryggir hjá gagnkvæmu vátryggingarfélagi, er sameigandi þess.

Um ábyrgð vátryggingartaka á skuldbindingum félagsins skulu settar reglur i
samþykktum þess. Ábyrgð hvers vátryggingartaka má eigi nema lægri fjárhæð en
kr. 500.00. ÞÓ er heimilt að undanþiggja endurtryggingartaka slikri ábyrgð, enda
nemi endurtryggingariðgjöld, sem undanþegin eru, eigi meiru en 20% af heildar-
iðgja!datekJum félagsins.

Abyrgð vátryggingartaka skal miða við almanaksár og fellur niður miðað við
hver áramót, ef eigi er krafa gerð á hendur vátryggingartaka innan tveggja ára frá
lokum þess almanaksárs, er vátrygging féll úr gildi.

Einungis þrotabú. skilanefnd eða skilastjórn gagnkvæms vátryggingarfélags geta
krafið vátryggingartaka um greiðslu samkvæmt ábyrgðarskuldbindingum þeirra, en
ekki einstakir kröfuhafar félagsins. ÞÓ er tryggingamálaráðherra heimilt að leyfa
stjórn gagnkvæms vátryggingarfélags að krefja vátryggingartaka um slíka greiðslu.
enda sé slíks þörf, til þess að félagið geti staðið við skuldbindingar sínar. Slíkt leyfi
má þó einungis veita til eins árs í einu.

Ákvæði laga um einstök vátryggingarfélög varðandi ábyrgð félagsmanna og vá-
tryggingartaka halda gildi sinu þrátt fyrir ákvæði þessara laga.

Á hverju vátryggingarskírteini, sem gagnkvæmt vátryggingarfélag gefur út,
skal koma skýrt fram, hvernig ábyrgð vátryggingartaka er háttað. Ákvæði þetta
gildir einnig um þau vátryggingarfélög. sem starfa samkvæmt sérlögum.

17. gr. hljóðar svo:
Ársreikningar vátryggingarfélags skulu gerðir Í þVÍ formi, sem tryggingamála-

ráðherra ákveður.
Ársreikningar skulu endurskoðaðir af að minnsta kosti einum löggiltum endur-

skoðanda. Vottorð löggilts endurskoðanda eða skýrsla skal fylgja reikningunum og
skýrsla um starfsemi og rekstur félagsins Íí árinu.

Ársreikninga skal birta í Lögbirtingablaði.
Í reglugerð skal tryggingamálaráðherra setja nánari ákvæði um endurskoðun

hjá vátryggingarfélögum.



39. gr. hljóðar svo:
Tryggingaeftirlitið skal láta fara fram reglulega endurskoðun á reikningum

vátryggingarfélaga og staðfesta þá. f reglugerð skal tekið fram, í hverju slík endur-
skoðun skuli fólgin.

Vátryggingarfélög, stofnanir þær, sem um ræðir í 2. mgr. 2. gr., að þvi er varðar
þann hluta starfsemi þeirra, sem rekinn er á viðskiptalegum grundvelli, svo og vá-
tryggingarfélög þau, er um ræðir í 3. mgr. 2. gr., skulu senda tryggingaeftirIiti árs-
reikninga sina innan mánaðar frá því, að þeir voru samþykktir á félagsfundi, þó
eigi siðar en 6 mánuðum eftir lok reikningsárs. Reikningar skulu undirritaðir af
stjórn félags, og þeim skal fylgja skýrsla endurskoðenda og endurrit úr fundar-
gerðarbók félags um samþykktir þeirra, svo og skýrsla um starf og rekstur, sbr. 17.gr.

Ársreikningunum skal fylgja nákvæm skýrsla um fasteignir félagsins, bifreiðar,
skip og verðbréfaeign. Enn fremur skrá um inneignir hjá viðskiptamönnum eða
umboðsmönnum og skal nafngreina þá aðilja, er skulda yfir kr. 100000.00. Þá skal
fylgja skrá um skuldheimtumenn, aðra en þá, sem eiga vátryggingarkröfur á félagið,
og skulu skuldheimtumenn, sem eiga inni yfir kr. 100000.00,nafngreindir. Að lokum
skal fylgja skýrsla um, á hvern hátt áfallnar en ógreiddar vátryggingarkröfur
séu áætlaðar og hvernig iðgjaldsyfirfærslur til næsta árs eru ákveðnar.

Ársreikningum líftryggingarfélags skal einnig fylgja skýrslu tryggingastærð-
fræðings um uppgjör liftryggingasjóðs og skýrsla endurskoðenda um ávöxtun líf-
tryggingasjóðs.

43. gr. hljóðar svo:
Sinni vátryggingarfélag ekki tilmælum tryggingaeftirlits um breytingar á skil-

málum eða iðgjöldum, sbr. 40 gr., sé ekki gjaldhæft eða greiðsluhæft að mati
tryggingaeftirlitsins, sbr. 41. gr., eða brjóti lög eða reglugerðir um vátryggingar-
starfsemi, skal tryggingaeftirlit þegar í stað tilkynna tryggingamálaráðherra um
málið og sera tillögur um, hvað gera skuli. Ráðherra skal þegar setja félaginu frest
til að bæta úr því, sem úrskeiðis hefur farið, og má sá frestur aldrei vera lengri
en sex mánuðir.

Hafi félagið ekki gert nauðsynlegar úrbætur innan tilskilins frests, getur ráð-
herra afturkallað starfsleyfi félagsins. Afturkalli ráðherra starfsleyfi, skal hann
skipa þriggja manna skilastjórn í félagið. Skilastjórn tekur við öllum heimildum
félagsstjórnar og jafnframt falla niður heimildir hennar.

Skilastjórn skal þegar kalla saman félagsfund og kynna félagsmönnum, hvernig
komið er.

Skilastjórn skal taka ákvörðun um, hvort óska skuli gjaldþrotaskipta á félag-
inu eða hvort það skuli rekið áfram um skeið og viðskiptum lokið án gjaldþrota-
skipta. Skal við mat á því, hvað gera skuli, aðallega litið til hagsmuna vátryggðra.

Ef um er að ræða vátryggingarfélag eða líftryggingarfélag, sem starfar sam-
kvæmt sérlögum, skal ráðherra, áður en hann sviptir félagið starfsleyfi, skipa rann-
sóknarnefnd til að kanna hag og rekstur félagsins og gera tillögur um, hvað gera
skuli.

59. gr. hljóðar svo:
Lög þessi öðlast gildi 1. janúar 1974.

Ákvæði til bráðabirgða.
Til undirbúnings framkvæmd laganna skipar tryggingamálaráðherra þrjá menn

í nefnd, og skulu þeir fullnægja sömu skilyrðum og i 2. málsl. 38. gr. laganna
greinir.


